
1. Քաղաքացիական ծառայության գրասենյակ
	03.11.2025թ.

	
	N 42/43.6/35685-2025

	
Նախագծի վերաբերյալ Գրասենյակն առաջարկություններ և դիտողություններ չունի:
	
                                 




	
2. Տարածքային կառավարման և ենթակառուցվածքների նախարարություն
	05.11.2025թ.

	
	N ԴԽ//37907-2025

	
Հայտնում ենք Ձեզ, որ ՀՀ կառավարության որոշման նախագիծը քննարկվել է ՀՀ մարզպետների աշխատակազմերի և Երևանի քաղաքապետարանի հետ։ 
Երևանի քաղաքապետարանի կողմից տրամադրված տեղեկատվությունը լրացուցիչ կներկայացնենք, իսկ Արագածոտնի մարզի՝ Թալին և Ծաղկահովիտ համայնքները,  Արարատի մարզի՝ Վեդի, Արարատ, Արտաշատ, Մասիս  համայնքները, Արմավիրի մարզի՝ Արմավիր և Վաղարշապատ համայնքները, Գեղարքունիքի մարզի՝ Գավառ, Սևան, Վարդենիս, Մարտունի համայնքները, Լոռու մարզի՝ Ալավերդու, Վանաձորի համայնքները, Կոտայքի մարզի՝ Նաիրի և Չարենցավան համայնքները, Շիրակի մարզի՝ Ամասիա, Անի, Արթիկ, Աշոցք, Ախուրյան, Գյումրի համայնքները, Սյունիքի մարզի՝ Քաջարան, Կապան, Սիսիան, Գորիս, Մեղրի համայնքները, Վայոց ձորի մարզի՝ Ջերմուկ, Եղեգնաձոր, Վայք համայնքները դիտողություններ և առաջարկություններ չունեն։
	



















                
 


                  

	
3. Աշխատանքի և սոցիալական հարցերի նախարարություն

	
07.11.2025թ.

	
	N ԱԹ/ԳԽ-2/32065-2025

	Կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։ 
	

	                                   
                                                    4․ Երևանի քաղաքապետարան
	

19.11.2025

	
	N 01/154345-25

	

                  Առաջարկություններ և դիտարկումներ առկա չեն։
	
                                   


	
5․ Ֆինանսների նախարարություն



	20․11․2025թ.

	
	N 01/11-1/25751-2025 

	              
             Առաջարկություններ և դիտարկումներ առկա չեն։
	

	
                                    6. Վարչապետի աշխատակազմի պետաիրավական վարչություն
	          19․12․2025թ․

	
	N 02/10.19/41453-2025


	Նախագծով առաջարկվում է քաղաքացիական կացության ակտերի գրանցման հետ կապված լրացուցիչ ծառայությունների ցանկում ավելացնել «Օտարերկրյա պաշտոնական փաստաթղթերի օրինականացման պահանջը չեղյալ հայտարարելու մասին» Հաագայի 1961 թվականի հոկտեմբերի 5-ի կոնվենցիայի 1-ին հոդվածով նախատեսված փաստաթղթերի վրա ապոստիլ (հավաստող մակագրություն) դնելու կամ այլ փաստաթղթերն օրինականացնելու գործողությունը, դրա դիմաց գանձվող վճար սահմանելով 10000 դրամը: Մինչդեռ, հարկ է նկատել, որ «Պետական տուրքի մասին» օրենքի համաձայն՝ նշված ծառայության համար արդեն իսկ սահմանված է պետական տուրք՝ բազային տուրքի յոթնապատիկի չափով, որպիսի հանգամանքներում, նույն ծառայության համար նաև առանձին վճար սահմանելը ծանրակշիռ հիմնավորման կարիք ունի:
	                                 Ընդունվել է
Հիմնավորումը լրամշակվել է, մասնավորապես՝ նշվել է, որ ապոստիլի տրամադրումը հանդիսանում է իրավաբանական նշանակություն ունեցող վարչարարական ծառայություն, որի իրականացումը պահանջում է փաստաթղթերի լրացուցիչ ստուգում, համապատասխան տվյալների բազաների հետ համադրում, ինչպես նաև մասնագիտական և ժամանակային ռեսուրսների ներգրավում։
ՔԿԱԳ գործակալությունում ապոստիլի դիմումներն ընդունվում են երկու աշխատակցի կողմից, իսկ ապոստիլով հաստատումները կատարվում են ևս երկու աշխատակցի կողմից, այսինքն՝ առկա են սահմանափակ մարդկային ռեսուրսներ, ինչով պայմանավորված՝ հաճախակի պահանջվում է ուժերի գերլարում և աշխատանքային գործընթացների վերադասավորում, որը խաթարում է ՔԿԱԳ այլ ստորաբաժանումների բնականոն աշխատանքը:
Նախագծով առաջարկվում է սահմանված մեկօրյա ժամկետը երկարաձգել՝ սահմանելով դիմումն ընդունելու օրվանից հետո երկօրյա ժամկետ և անփոփոխ թողնել բազային պետական տուրքը՝ 7 000 դրամը՝ միաժամանակ ներդնելով արագացված ընթացակարգ, որի շրջանակում ապոստիլը կտրամադրվի դիմումն ընդունելու օրվանից հետո 1 աշխատանքային օրվա ընթացքում՝ դիմողի կամավոր ընտրության հիման վրա և հավելյալ 10 000 դրամ վճարի դիմաց։
Արագացված ընթացակարգի կիրառումը պահանջում է ՔԿԱԳ գործակալության կողմից հավելյալ կազմակերպչական և մարդկային ռեսուրսների ներգրավում, ներառյալ աշխատանքային գործընթացների վերադասավորում, առաջնահերթ սպասարկում և որոշ դեպքերում՝ աշխատանքային ծանրաբեռնվածության ավելացում։ Հավելյալ վճարի սահմանումը նպատակ ունի փոխհատուցել այդ լրացուցիչ ծանրաբեռնվածությունը և ապահովել ծառայության կայուն մատուցումը։
Արագացված ընթացակարգով ծառայությունների մատուցման և դրանց դիմաց հավելյալ վճարի սահմանման մոտեցումը համահունչ է ծառայությունների մատուցման տարբերակման և «օգտվողը վճարում է» սկզբունքին, քանի որ հավելյալ վճարը սահմանվում է բացառապես այն դիմողների համար, ովքեր կամավոր ընտրում են արագացված սպասարկում և ստանում են լրացուցիչ առավելություն՝ ժամկետի կրճատման տեսքով։
Առաջարկվող կարգավորումը նպաստում է նաև վարչարարության արդյունավետության բարձրացմանը, քաղաքացիների պահանջներին արձագանքելուն, ծառայությունների որակի բարելավմանը և հանրային ռեսուրսների նպատակային օգտագործմանը՝ առանց սովորական ընթացակարգով ծառայություն ստացող քաղաքացիների իրավունքների սահմանափակման։
Միաժամանակ, գործնականում առկա են դեպքեր, երբ քաղաքացիները ունեն փաստաթղթերի անհապաղ օգտագործման անհրաժեշտություն՝ պայմանավորված արտերկիր մեկնելու, ուսումնառության, աշխատանքի կամ այլ իրավական գործողությունների հետ։ 
Ապոստիլի տրամադրման արագացված՝ 1-օրյա ընթացակարգի ներդրումը հավելյալ վճարի դիմաց հանդիսանում է հիմնավորված, համաչափ և արդարացված միջոց, որը միտված է ՔԿԱԳ գործակալության կողմից մատուցվող ծառայությունների ճկունության և արդյունավետության բարձրացմանը՝ ելնելով կամավոր արագացման, ծառայության տարբերակման և ծախսերի փոխհատուցման սկզբունքներից։  

	7․ Վարչապետի աշխատակազմի կարգավորման ազդեցության գնահատման վարչություն
	  19․12․2025թ․

	
	N 02/10.19/41453-2025

	1. Նախագծով առաջարկվում է բարձրացնել որոշ լրացուցիչ ծառայությունների դիմաց գանձվող վճարի չափը, սակայն ներկայացված չէ, թե ինչ հաշվարկների և վերլուծությունների հիման վրա են որոշվել վճարների՝ Նախագծով առաջարկվող չափերը: Մասնավորապես՝ հետևյալ ծառայությունների մասով՝
Անվան (անուն, ազգանուն, հայրանուն) փոփոխումն օրենքով սահմանված ժամկետից կրճատ ժամկետում, 
Ամուսնալուծության պետական գրանցման ժամկետի կրճատում՝ ամուսնալուծվողների ցանկությամբ նշանակված օրը,
Ամուսնության հանդիսավոր պետական գրանցում գործակալությանը կամ սպասարկման կենտրոնին հատկացված տարածքից դուրս` ամուսնացողների նշած վայրում,
Ամուսնության հանդիսավոր պետական գրանցում գործակալությանը կամ սպասարկման կենտրոնին հատկացված տարածքից դուրս` ամուսնացողների նշած վայրում ոչ աշխատանքային ժամերին և (կամ) ոչ աշխատանքային օրերին:
2. Առաջարկում ենք ներկայացնել Նախագծով սահմանվող յուրաքանչյուր առանձին ծառայության դիմաց գանձվող վճարի չափի բարձրացման հիմնավորումներ՝ ամրապնդված համապատասխան վերլուծություններով և քանակական տվյալներով: 
Օրինակ՝ Նախագծին կից Հիմնավորման մեջ նշվում է, որ «նախատեսվում է բարձրացնել ամուսնալուծության գրանցման ժամկետը լրացուցիչ վճարի դիմաց կրճատելու ծառայության դիմաց սահմանված տուրքը՝ նպատակ ունենալով խթանել ընտանիքի պահպանումը, ամուսնալուծվող անձանց տրամադրել ամուսնությունն ու ընտանիքը վերաիմաստավորելու և արդեն ներկայացված ամուսնալուծության դիմումից հրաժարվելու ժամանակ»: 
Գտնում ենք, որ օրինակ վերոնշյալ դիտարկումն ունի լրացուցիչ վերլուծությունների և քանակական տվյալներով հիմնավորման կարիք: Մասնավորապես՝ առնվազն անհրաժեշտ է ներկայացնել Հայաստանի Հանրապետության կառավարության 2021 թվականի հուլիսի 22-ի N 1188-Ն որոշման ուժի մեջ մտնելուց հետո հետևյալ քանակական տվյալներն՝ ըստ տարիների՝
ամուսնալուծության գրանցման դիմումների քանակ,
վերոնշյալ դիմումներից այն դիմումների քանակը, երբ օգտվել են ամուսնալուծության գրանցման ժամկետը լրացուցիչ վճարի դիմաց կրճատելու ծառայությունից,
վերոնշյալ դիմումներից այն դիմումների քանակը, երբ չեն օգտվել ամուսնալուծության գրանցման ժամկետը լրացուցիչ վճարի դիմաց կրճատելու ծառայությունից և տեղի է ունեցել արդեն ներկայացված ամուսնալուծության դիմումից հրաժարվելու դեպք:
	                                  Ընդունվել է
Որոշ լրացուցիչ ծառայություններ առհասարակ հանվել են Նախագծից, իսկ առկա լրացուցիչ ծառայությունների մասով հայտնում ենք հետևյալը․
Ամուսնալուծության պետական գրանցման համար նախատեսվել է նվազագույնը երկամսյա ժամկետ, որը ամուսնալուծվող անձանց ցանկությամբ կարող է կրճատվել նրանց կողմից նշված ժամկետով՝ լրացուցիչ վճարի դիմաց:
Ինչպես ամուսնալուծության համար օրենսդրությամբ սահմանված ժամկետի երկարաձգումը, այնպես էլ այդ ժամկետի կրճատման համար սահմանված լրացուցիչ վճարի ավելացումը միտված է ընտանիքի պահպանմանը նպաստելուն՝ հնարավորություն ընձեռելով ամուսնալուծվող անձանց խուսափել հապճեպ և էմոցիոնալ քայլերից՝ կայացնելով առավել կշռադատված որոշում: Ժամկետի կրճատման դիմաց սահմանված լրացուցիչ վճարի ավելացման դեպքում նշված ծառայության հասանելիությունը քաղաքացիների համար կնվազի՝ ամուսնալուծվող անձանց տրամադրելով հավելյալ ժամանակ՝ ամուսնությունն ու ընտանիքը վերաիմաստավորելու և ամուսնալուծության դիմումից հրաժարվելու հնարավորությունը դիտարկելու նպատակով:
Այն դեպքերում, երբ ամուսնալուծության մասին կայացրած որոշումը վերջնական է, ինչպես նաև կյանքի տարբեր իրավիճակներից ելնելով՝ հենց ամուսնալուծվողների շահերից է բխում ամուսնալուծության համար սահմանված ժամկետի կրճատումը, նրանց տրվում է հնարավորություն լրացուցիչ վճարում կատարելու դիմաց ամուսնալուծությունը գրանցել օրենքով սահմանված երկամսյա ժամկետից շուտ:
2021 թվականի հուլիսի 22-ից 2025 թվականի դեկտեմբերի 25-ն ընկած ժամանակահատվածում ՔԿԱԳ գործակալության կողմից կատարվել է 21640 ամուսնալուծության ակտային գրանցում: Նշված գրանցումներից 222 ակտային գրանցումն իրականացվել են ամուսնալուծության համար օրենքով սահմանված ժամկետի կրճատմամբ՝ համապատասխան լրացուցիչ վճարի դիմաց:
Միաժամանակ՝ ՔԿԱԳ գործակալության կողմից վիճակագրական տվյալների հավաքագրում իրականացվում է կատարված ակտային գրանցումների վերաբերյալ: Ամուսնալուծության դիմումից հրաժարվելու դեպքերի թվաքանակի վերաբերյալ տեղեկատվություն առկա չէ՝ նման տվյալների հավաքագրման անհրաժեշտության բացակայությամբ պայմանավորված:
Ինչ վերաբերում է կրճատ ժամկետում ապոստիլով փաստաթղթի վավերացման լրացուցիչ ծառայությանը, ապա վերջինս նոր է ներդրվում, ինչն էլ նշանակում է, որ դեռևս չի ձևավորվել համապատասխան վիճակագրական տվյալների բազա:

